
 
 

ᓄᓇᕗᑦ ᑐᙵᕕᒃ ᑎᒥᖁᑎᖓᑦ 
 

ᐊᐅᓪᓚᖃᑦᑕᓂᕐᒧᑦ ᐊᑐᐊᒐᖅ 
TRAVEL POLICY 

 
ᓈᒻᒪᒋᔭᐅᓯᒪᔪᖅ ᑲᑎᒪᔨᖏᓐᓄᑦ ᔮᓐᓄᐊᕆ 1997 
ᑭᖑᓪᓕᖅᐹᒥᒃ ᐋᖅᑭᒋᐊᖅᑕᐅᔪᖅ ᐋᒡᒌᓯ 2025 

 
I. ᐱᔾᔪᑎᖏᑦ 

 
ᑖᒃᓱᒪ ᐊᑐᐊᒐᐅᑉ ᐱᔾᔪᑎᖓᑦ ᓇᓗᓇᐃᔭᖅᑕᐅᖁᓪᓗᒋᑦ ᐊᖏᖅᑕᐅᓯᒪᓂᖓᑦ ᐊᒻᒪᓗ ᑮᓇᐅᔭᓂᒃ 
ᐅᑎᖅᑎᑦᓯᕕᐅᔪᓐᓇᕐᓂᖏᑦ ᓈᒻᒪᒋᔭᐅᔪᑦ ᐊᑭᓕᖅᓱᕆᐊᓖᑦ ᐊᐅᓪᓚᖅᓯᒪᓂᕐᒧᑦ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᓄᑦ 
(ᑐᙵᕕᒃ) ᐱᔾᔪᑎᒋᓪᓗᒍ. 
 
II. ᐊᑐᖅᑕᐅᓂᖓᑦ 

 
ᐅᓇ ᐊᑐᐊᒐᖅ ᐊᑐᖅᑕᐅᔪᖅ ᓄᓇᕗᑦ ᑐᙵᕕᒃᑯᑦ ᐊᖏᔪᖅᑲᐅᑎᖏᑕ ᑲᑎᒪᔨᖏᓐᓄᑦ, ᓯᕗᓕᖅᑎᓄᑦ, 
ᐃᖅᑲᓇᐃᔭᖅᑎᓄᑦ, ᐊᒻᒪᓗ ᓇᓕᐊᓐᓄᑦ ᐊᖏᖅᑕᐅᓯᒪᔪᓄᑦ, ᑳᓐᑐᓛᑦᑕᐅᓯᒪᔪᓄᑦ ᐊᒻᒪᓗ ᐊᓯᖏᓐᓄᑦ ᐃᓄᓐᓄᑦ 
ᖃᖓᑕᔪᓄᑦ ᓄᓇᕗᑦ ᑐᙵᕕᒃᑯᑦ ᐱᓕᕆᓂᖓᓄᑦ.  
 
III. ᐊᖏᖅᑕᐅᓂᖏᑦ ᐊᐅᓪᓚᓂᐊᕐᓂᕐᒧᑦ ᐊᖏᖅᑕᐅᔾᔪᑎᑦ 

 
1. ᐊᐅᓪᓚᓂᐊᕐᓂᕐᒧᑦ ᐊᖏᖅᑕᐅᔾᔪᑎᑦ ᓄᓇᕗᑦ ᑐᙵᕕᒃᑯᓐᓄᑦ ᐊᑐᖅᑕᐅᓲᖑᕗᖅ ᐊᖏᖅᑕᐅᖁᓪᓗᒍ ᐊᐅᓪᓚᖅᑑᑉ 

ᐊᑭᓕᖅᑕᐅᔾᔪᑎᒋᔭᕆᐊᓕᖏᑦ ᐱᓕᕆᔭᖅᑐᕐᓂᖓᓄᑦ ᐊᖏᕐᕋᖓᑕ ᓯᓚᑖᓄᑦ. 
 

2. ᐊᐅᓪᓚᕐᓂᖅ ᐊᖏᖅᑕᐅᓯᒪᔭᕆᐊᓕᒃ ᓯᕗᓕᐊᒍᑦ ᐅᑯᓄᖓ ᓇᓕᐊᓐᓄᑦ ᐃᓄᓐᓄᑦ (“ᐱᔪᓐᓇᐅᑎᓕᒃ 
ᐊᖏᕐᓂᕐᒧᑦ”): 

 
• ᓯᕗᓕᖅᑎᐅᖃᑕᐅᔪᖅ 
• ᐊᐅᓚᑦᓯᔨᒻᒪᕆᒃ 
• ᐊᐅᓚᑦᓯᔨᒻᒪᕆᐅᑉ ᑐᖏᓕᖓᑦ 
• ᐊᓪᓚᕝᕕᓕᕆᔨᒻᒪᕆᒃ 
• ᑮᓇᐅᔭᓕᕆᔨᒻᒪᕆᒃ 
• ᑮᓇᐅᔭᓕᕆᔨᒻᒪᕆᐅᑉ ᑐᖏᓕᖓᑦ 
• ᓂᐊᖁᕆᔭᐅᔪᑎ ᐱᓕᕆᕝᕕᒋᔭᐅᔪᒥ 

 
ᐱᔪᓐᓇᐅᑎᓕᒃ ᐊᖏᔪᖅᑳᖅ ᑎᓕᓯᔪᓐᓇᖅᐳᖅ ᐃᓚᖏᓐᓂᒃ ᐊᑕᖏᕐᓗᒋᓪᓘᓐᓃᑦ ᐱᔪᓐᓇᐅᑎᖏᓐᓂᒃ ᓇᓕᐊᓐᓂᒃ 
ᑲᒪᒋᔭᒃᓴᖓᓂᒃ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᐃᓄᓐᓄᑦ ᐱᓕᕆᕝᕕᐅᑉ ᐃᓗᐊᓂ. 
 

3. ᐊᐅᓚᑦᑎᔨᒻᒪᕆᒃ ᐊᖏᕈᓐᓇᖅᑐᑑᕗᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᕆᐊᓕᒻᒧᑦ. 
 

4. ᐊᖏᖅᑕᐅᔭᕆᐊᓕᓐᓄᓪᓕ, ᑲᑎᒪᓂᐅᔪᓄᑦ ᑐᙵᕕᒃᑯᓐᓄᑦ ᑲᑎᒪᑎᑦᑎᓂᐅᔪᓄᑦ ᓄᓇᕗᑦ ᓯᓚᑖᓂ ᑕᓪᓕᒪᓂᒃ 
(5) ᐅᖓᑖᓄᓪᓘᓐᓃᑦ ᐃᖅᑲᓇᐃᔭᖅᑎᓄᑦ ᐊᐅᓪᓚᖅᓯᒪᔪᓄᑦ ᓄᓇᕗᕐᒥᐅᑕᓂᑦ ᐊᖏᖅᑕᐅᓯᒪᖅᑳᕆᐊᖃᖅᑐᖅ 
ᐊᐅᓪᓚᑦᑎᔨᒻᒪᕆᖕᒧᑦ. 

5. ᐃᖕᒥᓄᑦ ᐊᐅᓪᓚᖅᓯᒪᓂᕐᒧᑦ ᐊᖏᖅᑕᐅᓯᒪᒍᓂ ᐃᓚᖃᕐᓗᒍᓗ ᐱᓕᕆᔭᖅᑐᓂᕐᒧᑦ ᐊᐅᓪᓚᖅᓯᒪᓂᕐᒧᑦ, 

ᐊᐅᓪᓚᖅᑐᖅ ᐱᔭᒃᓴᖃᖅᑐᖅ ᖄᒃᑲᓐᓂᖏᑎᒍᑦ ᐊᑭᓕᕆᓕᓐᓂᒃ ᓴᖅᑭᑦᑐᓂᑦ. ᐊᐅᓪᓚᖅᓯᒪᔪᑦ 
ᐃᓚᐅᑎᑦᓯᔭᕆᐊᖃᙱᓚᖅ ᑭᖑᕙᖅᑐᓂᒃ ᓇᖕᒥᓂᖅ ᓂᕈᐊᖅᑕᖓᓂᒃ ᐱᓕᕆᔭᖅᑐᖅᓯᒪᑎᓐᓇᒍ. 

 
6. ᐅᑯᐊ ᑐᓂᔭᐅᔭᕆᐊᓖᑦ ᑮᓇᐅᔭᓕᕆᔨᒃᑯᓐᓄᑦ ᐊᐅᓪᓚᓚᐅᙱᓂᕐᒥᓂᒃ: 

• ᐊᖏᖅᑕᐅᓯᒪᔪᖅ ᐊᐅᓪᓚᕈᓐᓇᐅᑎ 
• ᐊᐅᓪᓚᕈᑎᒋᓂᐊᖅᑕᒧᑦ ᐱᕙᕇᔭᕐᓂᖅ 
• ᐊᐅᓪᓚᖅᕕᒋᓂᐊᖅᑕᖏᑦ ᐱᕙᒌᔭᐅᑦ 
• ᑲᑎᒪᔾᔪᑎᒃᓴᐃᑦ ᖃᐃᖁᔭᐅᔾᔪᑏᑦ, ᐱᑕᖃᕈᓂ 
• ᐊᑭᓕᖅᑕᐅᓯᒪᔪᒧᑦ ᑎᑎᖅᑐᖅᓯᒪᔪᑦ ᐊᒻᒪᓗ ᓇᐅᒃᑰᖅᕕᒋᓂᐊᖅᑕᖏᑦ (ᐱᑕᖃᕈᓂ)  

 
IV. ᐊᐅᓪᓚᖅᓯᒪᓂᐊᓂᕐᒧᑦ ᓯᕗᓂᐊᒍᑦ ᐊᑭᓕᖅᑕᐅᔾᔪᑏᑦ 

 
ᐊᐅᓪᓚᖅᓯᒪᓂᐊᓗᓂ ᓯᕗᓂᐊᒍᑦ ᐊᑭᓕᖅᑕᐅᓂᖅ ᐱᑕᖃᕈᓐᓇᖅᐳᖅ ᑐᒃᓯᕋᖅᑕᐅᒍᓂ ᐊᐅᓪᓚᓂᐊᖅᑐᒧᑦ. ᑐᒃᓯᕋᐅᑎ 
ᐃᓚᖃᕆᐊᓕᒃ ᐊᖏᖅᑕᐅᓯᒪᔪᒥᒃ ᐊᐅᓪᓚᕈᓐᓇᐅᑎᒋᓂᐊᖅᑕᖓᓂᒃ ᒪᓕᑦᑐᖅ ᐊᑐᖅᑕᐅᓲᖑᔪᓄᑦ ᐋᖅᑭᒃᓯᒪᔪᑦ 
ᒪᓕᒋᐊᓕᖏᓐᓂᒃ ᐊᐅᓚᑦᑎᔨᒻᒪᕆᐅᑉ ᐋᖅᑭᑦᑕᖏᓐᓂᒃ ᐊᑐᓕᖁᓪᓗᒍ ᐊᑐᐊᒐᖅ (“ᒪᓕᑦᑕᐅᔭᕆᐊᓖᑦ”). 
 
V. ᓂᕆᔾᔪᑎᒃᓴᐃᑦ 

 
ᑐᙵᑯᒃᑯᑦ ᓂᕆᔾᔪᑎᒃᓴᖏᑦ ᐊᐅᓪᓚᖅᑐᓄᑦ ᐊᒻᒪᓗ ᐊᓯᖏᓐᓄᑦ ᐊᑭᓕᕋᒃᓴᐃᑦ ᐊᐅᓪᓚᖅᓯᒪᓂᕐᒧᑦ ᐊᖏᖅᑕᐅᓯᒪᑉᐸᑦ 
ᐱᓕᕆᔭᖅᑐᕐᓂᕐᒧᑦ. ᓂᕆᔾᔪᑎᒃᓴᐃᑦ ᐊᒻᒪᓗ ᐊᓯᖏᑦ ᐋᖅᑭᑦᑕᐅᓯᒪᓂᐊᖅᑐᑦ ᒪᓕᒋᐊᓕᓐᓄᑦ. 
 
 
VI. ᑐᒃᓯᕋᐅᑏᑦ ᐊᑭᓕᖅᑕᐅᔪᒪᓂᕐᒧᑦ ᐊᐅᓪᓚᖅᓯᒪᔪᓄᑦ 

 
1. ᐱᓕᕆᔾᔪᓰᑦ 

 
ᐅᑎᖅᕕᐅᖁᓪᓗᑎᑦ ᐊᑭᓕᖅᑕᐅᔪᓐᓇᐅᑎᓐᓄᑦ, ᐊᐅᓪᓚᖅᓯᒪᔪᖅ ᑎᑎᕋᕆᐊᓕᒃ ᐊᐅᓪᓚᖅᓯᒪᓂᐊᖅᑐᓄᑦ ᓂᕆᔾᔪᑎᓄᒃ 
ᐊᑭᓕᖅᑕᐅᔾᔪᑎᒃᓴᒥᒃ ᑎᑎᖅᑐᖅᑕᐃᓐᓇᕆᓗᒋᑦ ᐊᑭᓕᐅᑎᓕᒫᒥᓂᖏᑦ. ᑕᒪᓐᓇ ᑐᓂᔭᐅᓗᓂᓗ ᑮᓇᐅᔭᓕᕆᔨᒃᑯᓐᓄᑦ 
ᐅᓪᓗᐃᑦ ᖁᓖᑦ (10) ᐃᓗᐊᓂ ᐊᐅᓪᓚᖅᓯᒫᓂᒌᖅᐸᑦ. 
 
ᐊᐅᓪᓚᖅᑐᖅ ᐱᕙᒌᔭᕐᓂᖅᐸᓪᓕ ᓯᕗᓕᐊᒍᑦ ᐊᐅᓪᓚᓚᐅᙱᓂᕐᒥᓂ ᑮᓇᐅᔭᓂᒃ, ᐊᐅᓪᓚᖅᑐᖅ ᐃᓚᙵᐃᔪᓐᓇᖅᑐᖅ 
ᓯᕗᓂᐊᒍᑦ ᐊᑭᓕᖅᑕᐅᔾᒧᑎᒥᓂᕐᒥᓂᒃ ᐊᐅᓪᓚᓂᕐᒧᑦ ᐊᑭᓕᖅᓱᕆᐊᓖᑦ ᐅᕝᕙᓘᓐᓃᑦ ᐅᑎᖅᑎᓪᓗᒋᑦ ᓯᕗᓕᐊᒍᑦ 
ᐊᑭᓕᖅᑕᐅᔾᔪᑎᒥᓂᖏᑦ ᐅᓪᓗᐃᑦ ᖁᓖᑦ (10) ᐃᓗᐊᓂ ᐱᓕᕆᕝᕕᐅᑉ ᐅᓪᓗᖏᓐᓂ ᐊᐅᓪᓚᖅᓯᒫᓂᒃᓯᒪᓕᖅᐸᑦ. 
 
ᐊᐅᓪᓚᖅᓯᒪᓂᕐᒧᑦ ᐊᑭᓕᖅᑕᐅᔪᒪᔾᔪᑎ ᐊᑎᓕᐅᖅᑕᐅᓯᒪᔭᕆᐊᓕᒃ ᐊᐅᓪᓚᓂᐊᖅᑐᒧᑦ, ᐊᖏᖅᑕᐅᓯᒪᔪᖅ 
ᐱᔪᓐᓇᐅᑎᓕᒻᒪᑦ ᓇᓕᐊᓐᓄᑦ, ᐊᒻᒪᓗ ᐊᑭᓕᐅᑎᒥᓂᖏᑕ ᓇᓕᖅᑲᖏᓐᓂᒃ ᐃᓚᖃᕐᓗᓂ. 
 
2. ᐊᑭᓕᐅᑎᒥᓃᑦ 

 
ᓄᓇᕗᑦ ᑐᙵᕕᒃ ᑎᒥᖓ ᐃᓱᒪᓕᐅᕐᓂᐊᖅᑐᑦ ᐱᔪᓐᓇᕋᔭᕐᒪᖔᖅ ᐊᐅᓪᓚᖅᓯᒪᔪᖅ ᐊᐅᓪᓚᖅᓯᒪᓗᑎᑦ 
ᐊᑭᓕᕆᐊᖃᕈᑎᖏᓐᓂᒃ ᒪᓕᑦᑐᒋᑦ ᐅᑯᐊ ᒪᕐᕉᒃ ᑎᑎᕋᖅᓯᒪᔫᒃ: 
 
(i) ᑐᔪᕐᒥᔾᔪᑎᑦ 

 
ᓄᓇᕗᑦ ᑐᙵᕕᒃ ᑎᒥᖓ ᐊᑭᓖᓂᐊᖅᑐᑦ ᐊᑭᑐᓗᐊᙱᙱᑦᑐᓂᒃ ᑐᔪᕐᒥᕕᖕᓄᑦ ᐊᖏᖅᑕᐅᓯᒪᔪᑦ ᐱᔪᓐᓇᐅᑎᓕᒻᒧᑦ. 
ᐱᔪᓐᓇᐅᑎᓕᒃ ᐱᔭᒃᓴᖃᖅᐳᖅ ᐊᐅᓪᓚᓂᐊᖅᑐᑦ ᕿᒥᕐᕈᕕᖃᖁᓪᓗᒍ ᓂᕈᐊᕐᓗᓂᓗ ᑐᔪᕐᒥᕕᒃᓴᒥᒃ ᐋᖅᑭᒃᑕᐅᓯᒪᔪᒥᒃ. 
 
ᓇᓗᓇᙱᓂᖅᓴᐅᖁᓪᓗᒍ, ᓄᓇᕗᑦ ᑐᙵᕕᒃ ᑎᒥᖓ ᐊᑭᓖᑐᐃᓐᓇᕐᓂᐊᖅᑐᑦ ᑐᔪᕐᒥᔾᔪᑎᓂᒃ ᐊᒻᒪᓗ 
ᑐᓴᐅᒪᑎᑦᑎᔾᔪᑎᒃᓴᓄᑦ ᐊᑭᓕᐅᑎᓂᒃ ᐱᖃᓯᐅᑎᔪᑦ ᖃᕋᓴᐅᔭᕈᓐᓇᐅᑎᒃᓴᓄᑦ ᐃᓚᒋᔭᐅᙱᑐᐊᕈᓂ ᑐᔪᕐᒥᕕᖓᑕ. 
ᓱᕋᑦᑎᖅᓯᒪᔪᑕᖃᕐᓂᖅᐸᑦ ᑐᔪᕐᒥᕕᖓᓂᒃ ᐊᐅᓪᓚᖅᓯᒪᔪᖅ ᐊᑭᓖᑎᑕᐅᓇᔭᖅᑐᖅ. 

(ii) ᑐᔪᕐᒥᐊᖃᐅᓯᐊᑦ ᐊᒻᒪᓗ ᑐᔪᕐᒥᕕᓪᓚᑦᑖᖑᙱᑦᑐᓂᑦ ᐃᓂᖓᕐᓂᖅ 

 
ᐊᐅᓚᑦᓯᔨᒻᒪᕆᒃ ᓴᖅᑭᑎᑦᓯᓂᐊᖅᑐᖅ ᐅᑎᖅᑎᑦᓯᕕᐅᖁᓪᓗᒍ ᐊᑭᒃᓴᖏᓐᓂᒃ ᐊᒻᒪᓗ ᑲᒪᒋᔭᐅᖁᓪᓗᒍ ᑐᔪᕐᒥᕕᒋᔭᖓᓄᑦ 
ᐊᒻᒪᓗ ᑐᔪᕐᒥᕕᓪᓚᑦᑖᖑᙱᑦᑐᒥᒃ ᐃᓂᖃᕐᓂᕐᒥᒃ. 
 
(iii) ᕿᔪᖁᑎᖏᑦ 

 
ᐊᑭᓕᖅᑕᐅᔾᔪᑕᐅᔪᓐᓇᑐᐃᓐᓇᕆᐊᖃᖅᐳᖅ ᑐᖅᑯᖅᑕᐅᓯᒪᑉᐸᑕ ᐊᒻᒪᓗ ᕿᔪᖁᑎᖃᓗᐊᕐᓂᕐᒧᑦ ᐊᑭᓕᐅᑎᓄᑦ 
ᐱᓕᕆᔭᖅᑐᖅᓯᒪᒍᓂ ᓇᓗᓇᐃᔭᐃᓯᒪᒍᓂ ᓈᒻᒪᒋᔭᐅᓗᓂᓗ ᑐᓂᓯᑉᐸᑦ. ᐊᑭᓕᐅᑕᐅᔭᕆᐊᓖᑦ ᐱᑕᖃᙱᑉᐸᑕ, 
ᓱᕋᒃᓯᒪᔪᖃᖅᐸᑦ ᐅᕝᕙᓘᓐᓃᑦ ᐊᓯᐅᔨᔭᐅᓯᒪᔪᑦ ᕿᔪᖁᑏᑦ ᑎᑎᕋᖅᓯᒪᓂᐊᖅᑐᑦ ᒪᓕᒐᒃᓴᖏᓐᓂ. 
 
(iv) ᖃᖓᑕᓲᒃᑯᑦ ᐊᐅᓪᓚᕐᓂᖅ 

 
a) ᐱᓕᕆᔭᖅᑐᕐᓗᓂ ᐊᐅᓪᓚᕐᓂᖅ ᐋᖅᑭᓱᖅᓯᒪᔭᕆᐊᖃᖅᐳᑦ ᐊᑭᑭᓐᓂᖅᐹᒃᑯᑦ ᐊᒻᒪ ᓱᑲᓐᓂᖅᐹᒃᑯᑦ. 

 
b) ᖃᖓᑕᔫᒃᑯᑦ ᐊᑭᑭᓐᓂᖅᐹᒃᑰᕆᐊᖃᖅᐳᑦ ᐊᒻᒪᓗ ᐊᓯᔾᔨᕋᒃᓴᐅᔪᓐᓇᕐᓗᓂ, ᐅᑯᓂᖓᓗ ᒪᓕᓪᓗᒋᐊᖃᕐᓗᓂ 

ᑭᑭᑕᐅᔪᑦ: 
 

I. ᑲᑎᓪᓗᒋᑦ ᖃᖓᑕᒍᑎᒥᓂᖏᑦ ᑲᔪᓰᓐᓇᖅᓯᒪᔪᑦ ᐃᑲᕐᕋᖃᖅᐸᑕ ᑎᓴᒪᓂᒃ (4), ᐃᓚᒋᔭᐅᖃᑕᐅᔪᖅ 
ᑲᑎᒪᔨᓄᑦ, ᐊᐅᓚᑦᓯᔨᒻᒪᕆᒃ, ᐊᐅᓚᑦᓯᔨᒻᒪᕆᐅᑉ ᑐᖏᓕᖓᑦ, ᐊᓪᓚᕝᕕᓕᕆᔨᒻᒪᕆᑦ, 
ᑮᓇᐅᔭᓕᕆᔨᒻᒪᕆᒃ, ᑮᓇᐅᔭᓕᕆᔨᒻᒪᕆᐅᑉ ᑐᖏᓕᖓᑦ ᐅᕝᕙᓘᓐᓃᑦ ᐃᓐᓇᕆᔭᐅᔪᒥᒃ 
ᐱᓕᕆᔭᖅᑐᖃᑕᐅᔪᖃᖅᐸᑦ ᖃᖓᑕᓲᒥ ᐃᓂᖃᕈᓐᓇᖅᑐᖅ ᖁᑦᑎᓂᖅᐹᖑᓂᕋᖅᑕᐅᔪᒥ; ᐊᒻᒪᓗ 

II. ᐊᓯᖏᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᑐᐃᓐᓇᕆᐊᖃᕆᕗᑦ ᖃᖓᑕᔫᒥ ᖁᑦᑎᓂᖅᐹᖑᓂᕋᖅᑕᐅᔪᒥ 
ᖃᖓᑕᓂᐊᕈᓂ ᑲᔪᓰᓐᓇᖅᑐᓂᒃ ᐅᖓᑖᓕᑉᐸᑕ ᐃᑲᕐᕋᓂᒃ (11)-ᓂᒃ. 

 
c) ᑲᔪᓰᓐᓇᖅᑐᑦ ᖃᖓᑕᓂᖅ ᑐᑭᓕᒃ ᖃᖓᑦᑕᖅᕕᒋᓂᐊᖅᑕᖓᑕ ᓯᕗᓂᐊᒍᑦ ᐊᐅᓪᓚᕆᐊᖅᑐᖅᕕᖓᓂᑦ ᐊᒻᒪᓗ 

ᐃᑲᕐᕋᖅ ᐊᑕᐅᓯᖅ ᑎᑭᒃᑯᓂ ᐅᐸᑦᑕᖓᓄᑦ ᐊᒻᒪᓗ ᐱᖃᓯᐅᑎᔪᑦ ᐊᓯᐊᓄᑦ ᑎᒻᒥᓲᒧᑦ ᐊᐅᓪᓚᖅᕕᖃᕐᓂᐊᕈᓂ 
ᓯᓂᑦᑕᕆᐊᖃᙱᒃᑯᓂ ᐅᓐᓄᐊᒥ ᐅᕝᕙᓘᓐᓃᑦ ᐸᕐᓇᑕᐅᓯᒪᙱᑦᑐᒥᒃ ᑭᖑᕙᕐᓂᖅᐸᖅ ᑎᒻᒥᓲᑦ. 

d) ᐱᓕᕆᔭᖅᑐᖅᑐᑦ ᐊᐅᓪᓚᖅᑐᖅ ᑐᓂᓯᔭᕆᐊᖃᙱᓚᑦ ᐃᒃᓯᕙᐅᑕᒥᓂᒃ ᐊᓯᐊᓄᑦ ᑎᒻᒥᓲᒃᑯᑦ ᐊᐅᓪᓚᕐᓗᓂ 
ᐊᐱᕆᔭᐅᒍᓂᓗ ᑎᒻᒥᓲᓕᕆᔨᓄᑦ, ᐊᑭᓕᖅᑕᐅᓂᐊᕐᓂᕋᖅᑕᐅᓗᓂ ᐊᑭᓕᖅᑕᐅᖏᒃᑲᓗᐊᕐᓗᓂ 
ᑎᒻᒥᓲᓕᕆᔨᓄᑦ. 

 
(v) ᐊᑭᓕᖅᑕᐅᓯᒪᔪᖅ ᑎᒻᒥᓲᖅ 

 
ᐊᑭᓕᖅᑕᐅᓯᒪᔪᒥᒃ ᑎᒻᒥᓲᒥᒃ ᐊᑐᖔᖅᐸᑕ ᐱᔪᓐᓇᖅᑎᑕᐅᑐᐃᓐᓇᕆᐊᖃᖅᐳᑦ ᑕᑯᑎᑦᑎᑉᐸᑕ ᑭᓯᐊᓂ ᐃᒪᓐᓇ: 
 

a) ᖃᑦᓯᐅᓂᖏᑦ ᐃᓄᐃᑦ ᐃᓚᐅᖃᑕᐅᔪᑦ, ᐱᖃᓯᐅᑎᓗᒍᓗ ᐊᑭᖓ ᑐᔪᕐᒥᔾᔪᑎᓄᑦ ᓴᖅᑭᑦᑐᓂᒃ ᐅᑕᖅᑭᓂᕐᒧᑦ 
ᑎᒻᒥᓲᒥᒃ, ᐊᓯᖏᓪᓘᓐᓃᑦ ᓴᖅᑭᑦᑐᓄᑦ, ᐊᑭᑭᓐᓂᖅᓴᐅᓂᐊᖅᐸᑦ ᐱᔭᕆᐊᑭᓐᓂᖅᓴᐅᓂᐊᖅᐸᓪᓘᓐᓃᑦ 
ᐊᑭᓕᖅᑕᐅᓯᒪᔪᒥᖔᖅ ᐊᑐᕐᓂᐊᕈᑎᒃ. 
 

b) ᑐᐊᕕᕐᓇᖅᑐᖃᖅᐸᑦ ᓴᖅᑭᑦᑐᓂᒃ, ᓴᖅᑭᑕᐅᔪᓂᒃ ᐊᐅᓚᑦᑎᔨᒻᒪᕆᒻᒧᑦ. 
 

 
ᐊᑭᓕᖅᑕᐅᓯᒪᔪᒥᒃ ᑎᒻᒥᓲᒥᒃ ᐊᑭᓕᖅᑕᐅᔭᕆᐊᖃᕈᓂ ᐱᑕᖃᕆᐊᓕᒃ ᐊᖏᖅᑕᐅᔭᕆᐊᓕᒃ ᒪᕐᕈᓐᓄᒃ ᐱᓕᕆᔩᓐᓄᑦ 
ᓇᓕᐊᓐᓄᑦ: 
 

• ᓯᕗᓕᖅᑎ (ᑏᑦ) 
• ᐊᐅᓚᑦᓯᔨᒻᒪᕆᒃ 
• ᐊᐅᓚᑦᓯᔨᒻᒪᕆᐅᑉ ᑐᖏᓕᖓᑦ 
• ᐊᓪᓚᕝᕕᓕᕆᔨᒻᒪᕆᒃ 
• ᑮᓇᐅᔭᓕᕆᔨᒻᒪᕆᒃ 

ᐃᑲᔪᖅᑐᖅᑕᐅᖁᓪᓗᒍ ᐊᑭᓕᖅᑕᐅᓯᒪᔪᒥᒃ ᑎᒻᒥᓲᒥᒃ ᐊᒻᒪᓗ ᐊᖏᖅᑕᐅᔭᕆᐊᖃᕐᓂᖓ ᑎᑎᕋᖅᓯᒪᔪᒃᑰᕆᐊᓕᒃ 
ᐊᖏᖅᑕᐅᓂᕐᒧᑦ ᐊᑐᖅᑕᐅᓲᒥᒃ ᐊᒻᒪᓗ ᑐᓂᔭᐅᓗᓂ ᑮᓇᐅᔭᓕᕆᔨᒃᑯᓐᓄᑦ. 
 
(vi) ᐃᖏᕐᕋᔾᔪᑎ, ᓯᑭᑑᖅ ᐊᒻᒪᓗ ᑎᓴᒪᓕᒻᒧᑦ ᐊᑐᖅᑐᐊᕐᓃᑦ 

 
ᑕᐃᒪᐃᑦᑕᕆᐊᖃᖅᐸᑦ ᐊᑭᑭᓛᒃᑯᓪᓘᓐᓃᑦ, ᐃᖏᕐᕋᔭᕆᐊᖃᖅᐸᑕ ᐊᑐᖅᑐᐊᖅᑕᐅᔪᒥᒃ ᐃᖏᕐᕋᔾᔪᑎᒥᒃ, ᓯᑭᑑᖅ 
ᐅᕝᕙᓘᓐᓂᑦ ᑎᓴᒪᓕᒻᒧᑦ ᐱᔪᓐᓇᖅᑎᑕᐅᑐᐃᓐᓇᕆᐊᖃᖅᐳᖅ ᑐᙵᕕᒃᑯᑦ ᐱᓕᕆᓂᖏᓐᓄᑦ. 
 
ᐊᑐᖅᑐᐊᓂᕐᒥᒃ ᐊᑭᓕᖅᑕᐅᓯᒪᒥᒃ ᐃᖏᕐᕋᔾᔪᑎᒧᑦ ᐊᖏᖅᑕᐅᓗᓂ, ᑐᙵᕕᒃᑯᑦ ᐊᑭᓖᓂᐊᖅᑐᑦ ᓇᓪᓕᐅᒃᑯᒫᖓᓂᒃ 
ᐊᒻᒪᓗ ᒑᓴᓖᒧᑦ ᐊᑭᓕᐅᑎᓂᑦ. ᐊᓯᓕᒫᖏᑦ ᖃᓄᐃᑦᑐᖃᕐᓂᖅᐸᑦ ᐊᑭᓕᕆᐊᓖᓪᓗ ᑲᒪᒋᔭᒃᓴᕆᕚ ᐊᐅᓪᓚᖅᓯᒪᔫᑉ. 
 
(vii) ᓇᖕᒥᓂᖁᑎᒋᔭᐅᔪᑦ ᐃᖏᕐᕋᔾᔪᑏᑦ ᐊᐅᓪᓚᖅᓯᒪᓂᕐᒧᑦ 

 
ᐊᐅᓪᓚᖅᓯᒪᓪᓗᓂ ᐃᖏᕐᕋᔾᔪᑎᒥᒃ ᐊᑐᕐᓂᖅ ᓇᖕᒥᓂᖁᑎᒋᔭᐅᔪᒥᒃ ᐊᖏᖅᑕᐅᔪᓐᓇᖅᐳᖅ ᑕᐃᒪᐃᑦᑕᕆᐊᖃᕈᓂ 
ᐱᓕᕆᔭᖅᑐᖅᓯᒪᔪᑦ ᐃᓱᐊᕐᓂᖅᐹᒃᑯᑦ ᐊᒻᒪᓗ ᐊᑭᑭᓐᓂᖅᐹᒃᑯᑦ ᐊᑐᕐᓂᐊᕈᓂ. 
 
ᑐᙵᕕᒃᑯᑦ ᓇᖕᒥᓂᖁᑎᓕᒻᒧᑦ ᐊᑭᓖᔪᓐᓇᖅᐳᖅ ᐃᖏᕐᕋᔾᔪᑎᖓᓄᑦ ᒪᓕᓪᓗᒍ ᖃᑦᓯᓄᑦ ᑭᓛᒥᑕᓄᑦ ᐃᖏᕐᕋᓂᖓᓄᑦ 
ᒪᓕᒋᐊᓕᓐᓄᑦ ᓴᖅᑭᑕᐅᓯᒪᔪᖅ ᐃᓗᐊᓂ ᒪᓕᓪᓗᒍ. 
 
ᖄᒃᑲᓐᓂᐊᒍᑦ ᐊᑭᓖᓂᖅ ᒑᓴᓖᒧᑦ ᓇᖕᒥᓂᖁᑎᒋᔭᐅᔪᑦ ᐃᖏᕐᕋᔾᔪᑏᑦ ᐊᑭᓕᖅᑕᐅᔪᓐᓇᖅᐳᑦ ᓇᓕᖅᑲᖏᑦ 
ᑐᓂᔭᐅᑐᐊᖅᐸᑕ. ᐊᓯᓕᒫᖏᑦ ᐊᑭᓕᖅᓱᕆᐊᓖᑦ ᑲᒪᒋᔭᒃᓴᕆᕙᐃᓪᓕ ᐊᐅᓪᓚᖅᓯᒪᔫᑉ. 
 
(viii) ᐊᓐᓄᕌᓂᒃ ᐅᐊᓴᐃᓂᖅ 

 
ᐅᓪᓗᐃᑦ ᐱᖓᓱᑦ ᑲᔪᓰᓐᓇᖅᑐᑦ ᐊᐅᓪᓚᖅᓯᒪᑎᓪᓗᒋᑦ, ᓈᒻᒪᒋᔭᐅᔪᑦ ᐊᑭᓕᐅᑏᑦ ᐊᓐᓄᕌᓄᑦ ᐅᐊᓴᐃᓂᕐᒧᑦ ᐊᓐᓄᕌᓂᒃ 
ᐅᐊᓴᐃᔨᒥᓪᓘᓐᒡᓂᑦ ᐊᑐᕐᓗᓂ ᐊᑐᓂ ᐅᓪᓗᓄᑦ ᐅᑎᖅᑎᑦᓯᕕᐅᔪᓐᓇᖅᐳᖅ, ᒪᓕᓪᓗᒍ ᓇᓕᖅᑲᖏᓐᓂᒃ ᑐᓂᓯᒍᓂ. 
 
(ix) ᓄᑕᕋᐃᑦ ᐸᐃᕆᔭᐅᓂᖏᓪᓗ 

 
ᐊᐅᓪᓚᖅᓯᒪᔪᑦ ᐱᓯᒪᑦᑎᔨᒃᓴᒥᓂᒃ ᐋᖅᑭᒃᓱᐃᔪᓐᓇᑐᐃᓐᓇᕆᐊᓕᒃ ᓄᑕᕋᕐᒥᓄᑦ ᐸᐃᕆᔭᐅᑎᑦᓯᓂᕐᒧᑦ 
ᐱᓕᕆᔭᖅᑐᖅᓯᒪᓂᖓᓂ. ᓈᒻᒪᒋᔭᐅᔪᑦ ᐊᑭᓕᐅᑎᒥᓃᑦ ᐅᑎᖅᑎᑕᐅᔪᓐᓇᖅᐳᑦ ᓇᓕᖅᑲᖃᑐᐊᕈᓂ, ᓇᓗᓇᐃᔭᖅᑕᐅᔪᑦ 
ᒪᓕᒋᐊᓕᓐᓂᑦ. 
 
(x) ᐊᓯᐅᔨᔭᐅᓯᒪᔪᑦ ᓇᓕᖅᑲᐃᑦ 

 
ᐊᓯᐅᔨᔭᐅᑉᐸᑕ ᓇᓕᖅᑲᐃᑦ ᐊᑭᓕᐅᑎᒥᓃᑦ, ᐊᐅᓪᓚᖅᓯᒪᔪᖅ ᐅᑎᖅᑎᑦᓯᕕᐅᑐᐃᓐᓇᕆᐊᖃᖅᐳᖅ ᖃᑦᓯᕌᕐᓂᐸᑦ 
ᐋᖅᑭᑦᑕᐅᓯᒪᔪᒃᑯᑦ ᒪᓕᒋᐊᓕᓐᓂᑦ ᓇᓕᖅᑲᖃᙱᒃᑯᓂ, ᓇᓗᓇᐃᔭᖅᑕᐅᓯᒪᑐᐊᖅᐸᑦ ᓈᒻᒪᒋᔭᐅᓗᓂᓗ ᑎᑎᕋᖅᓯᒪᓗᓂ 
ᐊᐅᓪᓚᖅᓯᒪᓂᕐᒧᑦ ᐊᑭᓕᖅᓱᖅᑕᐅᔪᒪᓪᔪᑎᖓᑕ. 
 
(xi) ᐊᓯᖏᑦ 

 
ᐊᓯᓕᒫᖏᑦ ᐊᑭᓕᖅᓱᕆᐊᓖᑦ ᓴᖅᑭᑦᑐᑦ ᑭᓯᐊᓂ ᐃᓕᓴᕆᔭᐅᙱᑦᑐᑦ ᐅᕙᓂ ᐊᑐᐊᒐᕐᒥ 
ᐅᑎᖅᑎᑦᓯᕕᐅᑐᐃᓐᓇᕆᐊᖃᖅᐳᑦ ᖃᑦᓯᐅᓂᖓ ᓇᓗᓇᐃᖅᑕᐅᑉᐸᑦ ᑮᓇᐅᔭᓕᕆᔨᒻᒪᕆᒻᒧᑦ ᐅᕝᕙᓘᓐᓃᑦ 
ᑮᓇᐅᔭᓕᕆᔨᒻᒪᕆᐅᑉ ᑐᖏᓕᖓᓄᑦ. 

 
VII. ᐊᑐᐊᖅᑕᐅᔪᓐᓇᖅᑐᑦ 

 
ᐊᐅᓚᑦᓯᔨᒻᒪᕆᒃ ᒪᓕᒐᒃᓴᓕᐅᑐᐃᓐᓇᕆᐊᖃᖅᐳᖅ ᐊᑐᓕᖅᑎᑕᐅᖁᓪᓗᒋᑦ ᐊᑐᐊᒐᐅᔪᒥᒃ ᑖᒃᓱᒥᖓ. 

 


